
ޔާރުގެ ނަލަކަން ހިތާއޭ ކުޅެލީ
ތާމި ބުނަނީ ފުރިހަމަ ރާގުން
ހާރުގެ މުތްތައް ޖަރީ އެކުރަނީ
ލޯބި މިތުރުގެ ނިޔަނެތި ބާރުން

މިތުރުގެ ލޯބިން ފުރާނަ ލިބިގެން،
ވާ އުފަލަކުން ލަވައޭ ކިޔެނީ

އިތުރު ބަހާރެއް މަހިތަށް ގެނުވީ،
ފެނުނު އެޔާރުގެ ފަރި ހަރަކާތުން
ހިތުގެ ލެޔާއެކު މިރާގު ހިނގަނީ،
ރީތި ދެލޮލުގަ ހުރި ގަދަ އަސަރުން

ޔާރުގެ ނަލަކަން ހިތާއޭ ކުޅެލީ
ތާމި ބުނަނީ ފުރިހަމަ ރާގުން

މޫނުގެ އަލިކަން ވޭއޭ ޔަޤީނުން،
ސާދަ ވަނަ ރޭ ހަނދުވަރު ފަދައިން

ތޫނު އަސަރު ހުރި ދެލޮލުގެ ނަޒަރުން،
މޭ ޒަޚަމްވީ ކުރި ޖަޒުބާތުން

ތޫނު ޝުއޫރުން ވިންދޭ ޖަހަނީ،
ހާއުފާ ދޭ ފޮނި އުއްމީދުން

ޔާރުގެ ނަލަކަން ހިތާއޭ ކުޅެލީ
ތާމި ބުނަނީ ފުރިހަމަ ރާގުން

ޒީނަތްތެރިކަން އިތުރުވަނީ ފަހެ،
ރޭގަނޑެއްފަދަ އިސްތަށިގަނޑަކުން

ވީނަސް ތަރިވެސް ލަދުން ނިވާވޭ،
މޫނުގާ ހުރި އަލިގަދަ ކަމަކުން

ކީނަމަވެސް ބަސްތައް އަމުނައިގެން،
ނެތޭ އަރާމެއް މިހިތުގެ ވޭނުން

ޔާރުގެ ނަލަކަން ހިތާއޭ ކުޅެލީ
ތާމި ބުނަނީ ފުރިހަމަ ރާގުން
ހާރުގެ މުތްތައް ޖަރީ އެކުރަނީ
ލޯބި މިތުރުގެ ނިޔަނެތި ބާރުން


